
Annotatsiya. Maqolada Respublikamiz baliq parvarishlashda baliqchilik xo‘jaliklarida suv 

xavzalarga ishlov berish borasida olib borilishi lozim bo‘lgan chora-tadbirlar to‘g‘risida so‘z 

yuritilgan. Baliq parvarishlashda avvalambor xavza suvi sifatini yaxshilash, xavzalarni o‘z vaqtida 

me’yor asosida o‘g‘itlash va ug‘itdan foydalanishda gidroximiyaviy va gidrobiologik usullarga 

asoslangan holda amalga oshirilishi talqin qilingan. Baliqchilik  xo‘jaliklarida  mineral  (azotli, 

fosforli va kaliy) va organik (go’ng, qush axlati, yashil ug‘it) o‘g‘itlar ishlatilishdagi ahamiyati 

to‘g‘risida fikr yuritilgan. Havzaning tuproq turidan qat’iy  nazar, faqat qumloq va kislotali 

tuproqdan boshqa suvdagi zarur bo’lgan fosfor konsentratsiyasi suvdagi  bakteriya  va  suv  o‘tlarii  

normal rivojlanishini ta’minlash baliqchilik xo‘jaliklarida baliq rivojlanishidagi o‘rni muhim 

ahamiyatga ega ekanligi yoritilgan. 

Аннотация.  В статье говорится о мерах, которые следует предпринять по очистке 

водоемов рыбных хозяйств нашей республики. Трактовывается, что уход за рыбами должен 

осуществляться в первую очередь на основе улучшения качества воды бассейна, 

своевременного внесения удобрений в бассейны по норме, применения удобрений на основе 

гидрохимических и гидробиологических методов. Обсуждалась важность применения 

минеральных (азотных, фосфорных и калийных) и органических (навоз, сидераты) 

удобрений. Независимо от типа почвы бассейна подчеркнуто, что необходимая 

концентрация фосфора в воде, за исключением песчаных и кислых почыв, важна для 

развития рыб в рыбоводстве, обеспечения нормального развития бактерий и водорослей в 

воде. 

Annotation. The article talks about measures that should be taken to clean up the reservoirs 

of fisheries in our republic. It is interpreted that fish care should be carried out primarily on the 

basis of improving the quality of the pool water, timely application of fertilizers to the pools 

according to the norm, and the use of fertilizers based on hydrochemical and hydrobiological 

methods. The importance of using mineral (nitrogen, phosphorus and potassium) and organic 

(manure, cow manure, cow manure, green manure) fertilizers was discussed. Regardless of the type 

of soil in the basin, it is emphasized that the required concentration of phosphorus in the water, with 

the exception of sandy and acidic soils, is important for the development of fish in fishing, ensuring 

the normal development of bacteria and algae in the water. 

Kalit so‘zlar. Baliq, xavza, xo‘jalik, o‘g‘it, o‘g‘itlash, mineral, organik,  gidrokimyoviy, 

gidrobiologik.  

Mavzuning dolzarbligi. Respublikamizda keyingi yillarda qishloq xo‘jaligining barcha 

sohalarida, xususan baliqchilik sohasida ham keng ko‘lamdagi islohotlar amalga oshirildi.  

Jumladan, Respublikamizda baliqlarni parvarishlashni ko‘paytirish, yangi turlarini 

introduksiya qilish, baliq parvarishlash va etishtirish borasida muayyan yutuqlarga erishildi. 

O‘zbekiston Respublikasi Prezidentining  2018 - yil 6 - apreldagi PQ-3657-son “Baliqchilik 

tarmog‘ini jadal rivojlantirishga doir qo‘shimcha chora-tadbirlar to‘g‘risida”gi qarori va 2020 - yil 

29 - avgustdagi PQ-4816-sonli “Baliqchilik tarmog‘ini qo‘llab-quvvatlash va uning samradorligini 

oshirish chora-tadbirlari to‘g‘risida»gi qarorlari, baliqchilik borasi belgilangan vazifalarni amalga 

oshirishda dasturi amal bo’lib xizmat qiladi. Baliqchilik tarmog‘i oziq-ovqat xavfsizligini 

ta’minlashning strategik yo‘nalishlaridan biri bo‘lib, o’nga kura Respublikamiz barcha viloyat va 

tumanlarida baliqchilikni rivojlantirish dasturlari ishlab chiqilgan.  

Baliqchilik  xavzalarida baliqlarni o‘stirishdan oldin xavzalar maydoni tayyorlanadi. 

Baliqlar  o‘sishi  uchun  har  xil  o‘tlar  ekiladi. Xo’jalikda xavzalarni texnik usullarini qo’llash 

https://vetjournal.spbguvm.ru/jour/article/viewFile/5/5

asosida uning gidrobiologiya, gidroximiyaviy sharoitini yaxshilanadi. Har qanday suv xavzasi 

ekologiya qonunlariga ko‘ra rivojlanib boradigan suv ekotizimidir. Ixtiyopatolog ekologiya 

asoslarini bilishi kerak, negaki baliq etishtirishni muvaffaqiyatli kechishi ularga bog‘liqdir.  

Ixtiyopatologga xavzada etishtirilayotgan baliqda yakunlanadigan ozuqa tuzilmalari kerak. 

Xavzadagi ozuqa tuzilmasi qancha qisqa bo‘lsa, shuncha yaxshi, chunki bunday ozuqa tuzilmasi 

ko‘proq biologik vazn (biomassa) beradi.  . O‘zbekistonda esa vegetatsiya davrining davomiyligi 

tufayli suv o‘simliklari yaxshi rivojlanadi va shu sababdan bu erda aynan o‘simlikxo‘r baliqlar 

ko‘paytirish maqsadga muvofiqdir. O‘zbekistonga shunday baliqlar – oq do‘ngpeshona va oq  

amur baliqlari va ular bilan birgalikda, chipor do‘ngpeshona baliqlari shular jumlasidan. Aynan shu 

baliq turlari mahalliy sharoitlarda  etishtiriladigan asosiy ob’ektlard hisoblanadi.  

Tadqiqotning maqsadi: Respublikamizda oziq-ovqat xavfsizligini ta’minlashda aholini 

baliq va baliq mahsulotlari bilan ta’minlashda baliqchilik xo‘jaliklariga amaliy yordam ko‘rsatish.  

Tadqiqotning materiallari, uslublari: Tadqiqotlarimiz Samarqand hamda Qashqadaryo 

viloyatining ayrim baliqchilik suv xavzalarida olib borildi.  

Ushbu baliqchilik suv xavzalarining epizootik holati o’rganildi baliqlar o’sish va rivojlanishi 

nimalarga bog’liqligi hamda uslubiy jihatdan xavza joyining  to’g’ri tanlash kabilarni hisobga olgan 

holda tadqiqotlar amalga oshirildi. Hozirgi kunda baliqchilik suv xavzalari tashkil etishda 

ixtiopatolog olimlar fikricha hamda olib borilgan tadqiqotlar bo’yicha quyidagilar amaliyotga joriy 

etilishi kabi muhim masalalarga e’tibor qaratildi.   

Jumladan Suv sifatini yaxshilash buning uchun suvdagi kislorod rejimi yaxshilanishi kerak. 

Buning uchun Mexanik aeratorlar o‘rnatish yaxshi natija  beradi, suvda  erigan  kislorod  (6.5-7.5  

mg/l)  ancha  yaxshilanadi. Baliqlarda metabolitik jarayonlar  ijobiy bo‘lsa baliq mahsuldorligi  

oshadi.  

Suv o’simliklarini  yo‘qotish. Baliqchilik  xavzalarini suv  o’simliklari  bosib  ketsa,  

xujalikning  intensifikatsiya imkoniyati  pasayadi. Bunday zarar  keltiradigan  suv  o‘simliklarini  

yuqotishning yagona  yuli xavzani kuritib, plug bilan  ishlov berish lozim. So‘ngra ko‘p marotaba 

baronalash suv xavzasi tubini chizel bilan 10-15sm chuqurlikda yumshatish kerak, ammo shudgor 

qilinmaydi.  

 
1-rasm. Samarqand viloyat Oqdaryo tumani baliqchilik xo‘jaligida epizootik holatni 

o‘rganish jarayoni  

Xavzani o‘g‘itlash. Baliqchilik suv xavzalarini o‘z vaqtida ug‘itlash belgilangan normada 

baliq maxsuloti olinishini ta’minlaydi. 700 kg/gektariga ammiak selitrasi va 600 kg/gektariga super 

fosfat norma. Xozirgi kunda asosan ammofos keng kullaniladi. Amaliyotda ugitdan foydalanish, 

gidroximiyaviy  va  gidrobiologik nazoratga asoslangan bo‘lishi kerak. Suv harorati. Suvdagi  

kislorod  rejimi,  suv  va  balchiq  muhiti  (pH), hamda xavzaning texnik  holati suv va suv osti 

tuproq muhiti-pH neytral yoki  kuchsiz ishqorli bo‘lsa ug‘it samarali ta’sir ko’rsatadi. Shuning 

uchun ham suv reaktsiyasi holatini hamma vaqt tekshirib turish lozim. O‘g‘itning fitoplankton 

rivojlanishiga ta’siri suv haroratiga bog‘liq.  

Xavzani mineral o‘g‘itlar bilan ug‘itlashda (azotli, fosforli va kaliyli) va organik (gung, 

mol, qush axlati, yashil o’g’it) o‘g‘itlar ishlatiladi.  

Eng asosiysi mineral fosforli o‘g‘it hisoblanib u xavzaning baliq mahsuldorligini 

oshiradi, xavzaning tuproq turidan qat’iy  nazar, faqat qumloq va kislotali tuproqdan boshqa 

suvdagi zarur bo’lgan fosfor kontsentratsiyasi suvdagi  bakteriya va suv o‘tlari normal rivojlanishini 

ta’minlaydi.  

 
2-rasm. Qashqadaryo  viloyat Kitob  tumanida baliqchilik xo‘jaligida epizootik holatni 

o‘rganish jarayoni  

Organik  o‘g‘ntlash xavzalar uchun mineral o‘g‘itlarga nisbatan ancha uzoq muddat 

qo‘llaniladi. Xususan unumdorligi past bo‘lgan xavzalar qumloq, qumloq tuproqli va bo’z 

tuproqlarda yaxshi samara beradi. Organik ug’itlar bakteriyalar rivojlanishini yaxshilaydi.  

Bakteriyalar esa planktonning oziqasi hisoblanadi. Bakteriyalar boshqa gidrobiontlarning 

ham oziqasi hisoblanadi. Lekin organik ug’itni ham meyori bo‘lishi lozim.  

O‘stirish xavzalarining maydoni iloji boricha kichikroq (0,2-0,3-0,5 gektar) bo‘lgani ma’qul. 

Bunday kichik hajmdagi xavzalarni baliqxo‘r qushlardan asrash ancha engil bo‘ladi. Kichik 

o‘stirish xavzalarini  tayyorlashda quyidagilarga e’tibor berish zarur. Xavzalarga suv qo‘yishdan 

oldin suv qovurlarida 17-18 nomerli  kapron gazlamadan tayyorlangan ixota qoplari o‘rnatiladi. 

Agarda ixotasiz suv qo‘yilsa begona baliqlar kiradi. Ixota turi tez-tez tekshirilib, tozalanib turilishi 

kerak. Xavzalarga chavoq qo‘yishdan 3-5 kun oldin asta-sekinlik bilan suv qo‘yiladi. Xavza yaxshi 

organik o’git bilan o’gitlangan bo‘lsa oziqabop organizm hisoblangan sodda hayvonlar, 

zooplankton, fitoplankton tezda ko‘payadi. Xavzalarda suv oqimi sust bo‘lishi va tubida loyqa (25-

30 sm) o‘tirgan bo‘lishi lozim.  Loyqa esa organik qoldiqlarga va mineral moddadarga boy bo‘lishi 

talab etiladi.  

To‘liq  sistemadagi  baliq xo‘jaliklarida xavzalar quyidagicha bo‘lishi lozim bosh 

xavzalar yozgi va qishki xavzalar hamda sanitariya va profilaktik xavzalar (karantin, izolyator) 

yordamchi xavzalar (sotishga, ko‘paytirish, in’eksiya, dizenfeksiya va boshqalar). O‘stirish 

xavzasining har bir gektar suvlik yuzasiga etishriladigan 100-150 ming donadan 60 ming karp 

chavog‘i va 40-60 ming o‘txo‘r baliqlar chavog‘i tashkil qilish kerak. Xavzalarda 

parvarishlanayotgan baliqlar biolognk xususiyatlariga suvning harorati muhim bo‘lib ular iliq suvli 

xavza xo‘jaliklari hisoblanadi. Bu xavzalarga iliq suvni xush ko‘ruvchi karp, oq amur, oq 

do‘ngpeshona baliqlari parvarishlanadi. Ushbu xavzalar suv-harorati 20°S dan yuqorn bo‘lishi 

kerak. Suv ta’mnnoti alohida bo‘lib, boshqa havzalar  bilan tutashmagan bo‘lishi hamda xavzani 

suv bilan to‘ldirish va suvdan  tozalashga moslashgan  bo‘lishi  lozim.  

Xulosa o‘rnida shuni ta’kidlash joizki xozirgi kunda suv xavzalarining va baliqlarning 

turidan qat’iy nazar o‘z vaqtida ixtiopatolog mutaxassislarning olib borayotgan  ilmiy tadqiqotlari 

samarasi hamda veterinariya-sanitariya nazorati baliq parvarishlashda aholini sifatli baliq va baliq 

maxsulotlari bilan ta’minlashda muhim ahamiyat kasb etadi.   

